
UDC 373.5.018.56:272 - 47(497.774)-057-874 
 
 

УЧЕНИЦИТЕ ЕВРЕИ ВО БИТОЛСКИТЕ  
КАТОЛИЧКИ (ФРАНЦУСКИ) УЧИЛИШТА 

 
Апстракт: Во статијата се зборува за учениците Евреи во битолските ка-
толички (француски) училишта. Објаснет е начинот на изведување на нас-
тавата, а се разгледани и други елементи кои го карактеризирале училиште-
то. Направен е табеларен преглед на учениците кои се предмет на интереси-
рање на научниот осврт. 
 
Клучни зборови: Евреи, Битола, француско (католичко) училиште  
 

Во Битола во втората половина на  деветнаесеттиот век работеле по-
веќе основни и средни училишта. Всушност нив ги отворале и финансирале 
националните и верски пропаганди.Такви биле и католичките (француските) 
училишта - машкото, основано во 1856 и женското, основано 1900 година. 

 
1. Машко училиште 

Француските католички мисионери1 во 1856 година во Битола, отвориле учи-
лишта со официјален назив: Institusion Francaise du Sacre Ceur - dirige par le 
frefres maristes a Monastir.Училиштето работело под патронат на Франција а 
некое време и под патронат на Австрија.2 Во училиштето се школувале деца 
од повеќе националности: Турци, Власи, Евреи, Македонци и други. Основна 
задача на целиот  наставен кадар во ова училиште била да вложат максимум 
усилба за да ги научат децата на француски јазик и да создадат љубов кон 
Франција и француската култура. За подобра комуникација со децата, во учи-
лиштето биле ангажирани лица со словенско потекло (Полјаци, Чеси, Хрвати, 
Бугари, Македонецот - Јордан Хаџи Константинов Џинот) и други. 

Со текот на времето, училиштето напредувало и прераснало во не-пол-
но-средно (за време на османлиското владеење), а по српската окупација, во 
прво време било третирано како неполно-средно, а од 1918 до неговото зат-
ворање во учебната 1931/32 останало основно. 

Наставата во училиштето се изведувала по курсеви: 
- елементарен курс што  траел три години; 
- основен што траел две години, 
-среден курс што траел  и виш курс што траел  по две години 

                                                            
1 За отворањето на машкото француско католичко училиште во Битола голема заслуга има 
мисионерот Лазаристот Лепавек. 
2 Ѓорѓи Димовски Цолев, Битолските училишта  до 1918 година со посебен осврт на Гимнази-
јата до 1945 година, Зборник Гимназиско образование во Битола, Битола, 1965, 42-43. 

Ѓорѓи ДИМОВСКИ ЦОЛЕВ, 

Постоеле и специјализирани курсеви кои биле како дополнување на 
претходните. Првите два курса одговарале по наставната програма на основ-
но образование, средниот курс одговарал на прогимназија, а вишиот курс на 
неполна гимназија. Оние ученици кои сакале да го дооформат своето образо-
вание во гимназија, биле испраќани  во Солун, каде што било организирано 
комплетно гимназиско образование со полагање и на матура.3 

Наставата во сите предмети и во сите курсеви се одвивала на фран-
цуски јазик, комуникацијата на учениците на часовите и одморите исто така 
на француски. Истовремено се настојувал кај децата да се всадат религиозни 
чувства и солидно европско образование и воспитување. Критериумите во се-
кој однос па и во оценувањето биле мошне строги додека контролата на одне-
сувањето, учењето и сл. врз учениците била редовна. 

Еден дел на граѓаните на Битола, сакајќи нивните деца што побргу и 
подобро да го совладаат францускиот јазик и да добијат солидно образование 
и воспитание ги испраќале децата во ова училиште. Тоа го практикувале и 
еден дел од битолските Евреи. Со оглед дека во училиштето не постоела на-
ционална и верска нетрепеливост, напротив, максимална толеранција, учи-
лиштето од година во година сѐ повеќе напредувало и сѐ повеќе било посету-
вано од младите битолчани. Меѓутоа, со балканските војни и со српската оку-
пација, ова француско католичко училиште, третирано како приватно, било 
принудено да ја усогласи наставната програма со Правилникот на Министер-
ството за просвета на Кралството СХС, а тоа значело воведување на српскиот 
јазик со по шест часа српска историја, три часа географија и два часа веро-
наука. Сите овие часови морале да ги одржуваат наставници назначени од 
српската просветна власт. Всушност програмата била усогласена со онаа на 
српските државни училишта.4 Со таква програма училиштето работело од 
1915 до 1925 година кога Министерството ја забранило работата на лазарис-
тите во Битола, поради што француските мисионери ја напуштиле Битола. Во 
овој период, настапиле тешки денови за училиштето, затоа што раководство-
то кое било составено од лазаристи ја напуштило Битола, наместо да 
напредува, поради ова, тоа назадувало, а во 1931/32 година и дефинитивно 
престанало со работа.5 Дел од затекнатите ученици биле примени во 
француското католичко женско училиште на милосрдните сестри од редот на 
Сен Венсан, а другите биле примени во српските државни училишта. 

 
2. Женско училиште 

Женското католичко училиште било отворено  во 1990 година со го-
лемо залагање на сестра Виоле. Официјалниот назив на училиштето гласел: 
„Ecol Francaise de ceur de Saint Vincent de Paul“. Слично како и во машкото 

                                                            
3 Александар Крстевски, Француските училишта во Битола, ракопис за печат, стр 12-13. 
4 Ibidem, 16. 
5 Марија Јовановиќ, Просветно политичките приликиво Македонија (1918-1929), Скопје, 
1983, 255. 

училиште и овде наставата се одвивала во курсеви, по примерот  на сличните 
училишта во Франција, а со српската окупација, програмата била усогласена 
со наставната програма на државните училишта. Исто било и во времето на 
бугарската окупација, кога училиштето било третирано како приватно. Во 
времето на српската окупација официјалниот назив на училиштето бил 
„Француско-југословенска основна школа“ а во времето на бугарската оку-
пација како прво „Френско девствено училиште - Битола“, а подоцна 
„Френски колеџ - Сен Венсан“ (Collage francaise Saint Vincent - Bitola). Учи-
лиштето за време на српската власт било основно (до четврто одделение), а за 
време на бугарската власт било прогимназија до седмо одделение, додека са-
мо во османската власт било непотполна гимназија. 

Училиштето организирало курсеви по француски јазик и тоа специја-
лен курс за повозрасни ученици кои го знаеле францускиот јазик на соодве-
тен клас во француското училиште, а по совладувањето на неопходниот ми-
нимум овие ученици биле преведувани во редовните наставни курсеви (кла-
сови). Друг начин на совладување на францускиот јазик бил совладуван во 
пансионот при училиштето, кадешто биле сместени ученици кои учеле во 
други средни училишта (Трговската академија, Гимназијата). Биле организи-
рани и летни курсеви по француски јазик.Овие курсеви биле наменети за 
учениците од другите училишта, па и од другите градови, кои сакале да 
научат нешто повеќе или имале слаб успех по овој предмет и биле упатувани 
на полагање.Одржувани биле во јули и август. 

Училиштето располагало со богата библиотека со книги од разни жан-
рови на француски јазик, поседувало и добро опремени кабинети, пригодни 
простории дури и за прикажување на филмови и приредби.  

Наставата била на висина.Наставниот кадар бил со висок морал и со 
стручни квалитети. Критериумот на оценувањето бил строг, а знаењето било 
вреднувано со оценки: лош, добар и многу добар, кога се работело по 
француската наставна програма, а за време на српската власт оценувањето 
било: лош 1, доволен 2, добар 3, многу добар 4 и одличен 5. Постоеле и меѓу-
оценки: 3,5 или 4,5. На крајот од полугодието и годината бил повторуван це-
лиот материјал од сите предмети. Контролата на знаењето била редовна. Се-
кој ученик имал посебна книшка, во која  му биле запишувани оценките од 
секоја недела според изработените домашни задачи и за поведението, редов-
носта и покажаниот интерес. Секоја сабота учениците ги добивале книшките, 
кои ги носеле дома за потпис на родителите, кои требало да се запознат со ра-
ботата на учениците во изминатата недела.. 

Како поттик за учење биле доделувани медали за солидните ученици 
или бесплатна претплата на француските списанија ,,Журнал“ и ,,Моазел“. 

Ученичката година се делела на три тромесечја, на секое тромесечје се 
давале оценки,а годишните се изведувале од трите оценки. 

Училиштето било потполно автономно само за време на османлискиот 
период, додека за време на српската и бугарската окупација имало извесни 
ограничувања. Така на пример раководните органи на училиштето морале да 

ги поднесат на одобрување наставните програми кои ги изведувале на фран-
цуски јазик, додека оние кои  биле изведувани  на српски односно на бугар-
ски јазик: историја, географија и српски или бугарски јазик биле контролира-
ни од страна на државниот инспекторат.. Инспекторатот особено се грижел 
наставата по т.н. национални предмети да се изведува онака како што била 
набележана денационализаторската политика на државата. Со оглед дека во 
ова училиште се школувале и доста деца со македонска националност, инс-
пекторатот мошне ревносно си ја вршел својата работа што  се согледува и од 
еден негов извештај во кој пишува: „На национално воспитание посветено му 
е потребно  внимание“ или „ Наставното градиво по сите предмети се изве-
дува на државен јазик (српски б.м.) на национално воспитание и на наци-
онална група предмети (историја, географија б.м. посветено му е потребно  
внимание“6. 

Наставата ја следеле деца од различни возрасти, различни  религии, 
народности и различни  социјални слоеви. Иако француските училишта биле 
отворени со цел да се шири католичката вера помеѓу населението, тоа сепак 
не дало резултати. Меѓутоа училишта постигнале многу во ширењето и уче-
њето на францускиот јазик кај населението како и ширењето на француската 
и европската култура. Инаку врз учениците не се вршел никаков религиозен 
притисок, напротив, биле толерирани верските определби, вклучително и 
онаа на Евреите. Не бил вршен ни национален притисок, со исклучок кога се 
наметнале националните предмети за време на српската и бугарската окупа-
ција.За одбележување е дека само во француските католички училишта не 
постоела денационализаторска пропаганда што не може да се каже и за сите 
други училишта во градот. 

Со оглед дека наш интерес се учениците Евреи во овие училишта, ќе 
забележиме дека на 11 март 1943 година кога Битола била блокирана и сите 
Евреи депртирани со тоа и учениците од ова училиште. Така за сите ученици 
во главните книги покрај графата за нивните генералии, постои и празен 
простор и графа „Ако го напуштил (училиштето) датум и причина“. За сите 
ученици во оваа графа стои: „Заминал со Евреите“ или не постои ништо 
освен „11 03 1943“. Кај сите ученици Евреи со вакво објаснување  задолжи-
телно следува и потписот со француска графологија на Ганчев.7 Така 
неупатениот добива впечаток дека не се работи за геноцид, туку за некоја 
обична екскурзија за еврејските ученици. 
 
Преглед на ученички и ученици Евреи кои ги посетувале училиштата: 
1. Османлиски период 
Учебна 1903/4 година.8  

                                                            
6 Историски архив Битола, Фонд - Француски училишта - Битола, кн. 20-24. 
7 Потписот Ганчев е на директорот, кој и на други места се потпишувал, означени за дирек-
тор. 
8 Историски архив Битола - Фонд Француски училишта, Кн. 9/1. 

- специјален курс 
 1. Клара Камхи              
 2. Суsана Калва          
 3. Нели Камхи 
 
Учебна 1909/10 година. 9  
- елементарен курс 
 1. Фрида Камхи             
 2. Натали Кал 
- среден курс 
 1. Ана Соломонос          
 2. Зимбул Леви        
 3. Ана Албелда         
 4. Матилда Кмхи  
- виш курс 
 1. Луис Соломонос        
 2. Матилда Камхи 
 
Учебна 1910/11 година. 
- среден курс10 
 1. Естер Ергас           
 2. Фрида Камхи 
-виш курс 
 1. Викториа Камхи 
 2. Зимбул Леви 
 
Учебна 1911/12 година. 
-виш курс11 
 1. Зимбул Леви 
 2. Естера Ергас 
 3. Фрида Камхи 
 4. Естера Камхи 
- елементарен курс 
1. Паломба Леви 
 
Учебна1912/13 година. 
- среден курс12 
 1. Паломба Леви 
 2. Естера Ергас 

                                                            
9 Историски архив Битола - Фонд Француски училишта, Кн. 9/3. 
10 Историски архив Битола - Фонд Француски училишта, Кн. 9/4. 
11 Историски архив Битола - Фонд Француски училишта, Кн. 9/5. 
12 Историски архив Битола - Фонд Француски училишта, Кн. 9/6. 

Учебна 1913/14 година. 
- елементарен курс13 
 1.Ела Кармило 
 2. Елвира Ергас 
- среден курс 
 1.Вирџинија Соломонос 
 2. Сара Пардо 
 3. Жана Пардо 
- виш курс 
 1. Естра Ергас 
 2. Фрида Камхи 
 3 Ева Соломонос 
 
2. Српски период на управа 
За сите учебни години од 1920 до 1931 и за сите одделенија.14 
 1. Албер Клер  
 2. Албинда Рашел 
 3. Франко Ч. Алегра 
 4. Пардо А. Ребека 
 5. Нахмијас А. Рашел 
 6. Леви Ј. Бела 
 7. Франко Ч.Рашел 
 8. Леви Ј. Сол 
 9. Касорла Ида 
 10. Коломонос  И.Бела 
 11. Пардо Ј. РегетаНахаС  
 12. Франко Ч. Стела 
 13. Марица Ч. Франко 
 14. Нахама С. Стела 
 15. Барух Стела 
 16. Берхала Карика 
 17. Барух Марица 
 18. КасорлаРахаел 
 19. Нахамис Алегра 
 20. Касорла И. Ида 
 21. Фарџи Имо 
 22. Фарџи Ребека Кети 
 23. Фарџи А. Естер 
 24. Касута Лаура  

                                                            
13 Историски архив Битола - Фонд Француски училишта, Кн. 9/7. 
14 Историски архив Битола - Фонд Француски училишта, Кн. 9/8 Во документацијата не се 
обележани посебно учениците по одделенија, туку се дадени сумирано. 

 25. Ергс И. Ивет 
 26. Батино Ј. Жули 
 27. Алабала Б. Ана 
 28. Колономос И. Калеф 
 29. Пардо Нина 
 30. Камхи Рахел 
 31. Шами Шарлот 
 32. Фарџи Жана 
 33. Аруести Лили 
 34. Фараџи Рафаел 
 35. Касорла Ј. Ела 
 36. Арие Ј. Самуел Јозеф 
 37. Леви А. Ели 
 38. Леви А. Нина 
 39. Леви С. Алберт 
Матичната книга содржи бројка од 308 ученици од кои 39 се Евреи. 
 
За учебните години од 1930 до 1933 и за сите одделенија од прво до 
четврто.15  
 1. Нахмиас Ј. Давид 
 2. Романо А. Давид 
 3. Пардо Ј. Леон 
 4. Арон С. Самуел 
 5. Албала М. Исак 
 6. Албока И. Нисим 
 7. Ергас Ј. Моис 
 8. Исак Ј. Аруести 
 9. Моис С. Аруести 
 10. Давид И. Албака 
 11. Салва Б. Касорла 
 12. Леон С. Аруести  
 13. Ели В. Фараџи 
 14. Леон В. Фараџи 
 15. Леон Ј. Арие 
 16. Јелисава С. Мире 
 17. Симон С. Аруести 
 18. Естерина М. Русо 
 19. Лина Е. Калдерон 
 20. Морис Д. Пардо 
 21. Нахим Е. Калдерон 
 22. Естер М. Леви 
 23. Естреја Н. Мосе 

                                                            
15 Историски архив Битола - Фонд Француски училишта, Кн. 9/9. 

 24. Амели Ј. Батина 
 25. Соломон Е. Алаџанович 
 26. Естерина И. Хелиау 
 27. Јаков Д. Мазот 
Матичната книга содржи вкупно 73 ученици од кои 27 се Евреи. 
 
За учебните 1931 до 1933 година исто како во претходните дадени се 
списоци за двете години и за сите одделенија.16 
 1. Касорла Н. Морис 
 2. Леви Ј. Исак 
 3. Теста А. Ашер 
 4. Аруести И. Сами 
 5. Касорла Б. Бела 
 6. Аруести А. Алегра 
 7. Барух Н. Алберт 
 8. Русо М. Реџина 
 9. Аруести С. Сара 
 10. Русо Ј. Сарина 
 11. Хелиау Естерина 
 12. Леви С. Естер 
 13. Берта М. Сабок 
 14. Боина С. Касорла 
 15. Лили С. Аруести 
 16. Мери А. Пардо 
 17. Ана М. Калдерон 
 18. Аруести Симон 
 19. Алаџанович Саламон 
 20. Батино Амелиа 
 21. Касорла Лина 
 22. Касорла Нахим 
 23. Мастол Рика 
 24. Мосел Естерина 
 25. Мире Јелисава 
 26. Мазот Јаков 
 27. Пардо Морис 
 28. Пардо Естерина 
 29. Враска Сала 
Матичната книга содржи вкупно 177 ученици од кои 29 се Евреи. 
 
Учебна 1931-1932 година.17 
Прво одделение  

                                                            
16 Историски архив Битола - Фонд Француски училишта, Кн. 9/10. 
17 Историски архив Битола - Фонд Француски училишта, Кн. 9/11. 

 1. Касорла И. Ида 
Второ одделение  
 1. Франко Стела 
 2. Касорла Рашел 
 3. Касорла Алберт 
 4. Нахама Стела 
Трето одделение  
 1. Албенда Рашел 
 2. Барух Стела 
 3. Леви Сол 
 4. Касорла Н. Ида 
 5. Пардо Рекета 
Четврто одделение  
 1. Колономос Пела 
 2. Фараџи Естера 
Во оваа учебна година од вкупно 60 ученици 12 се Евреи. 
 
Учебна 1932-33 година.18 
Прво одделение  
 1. Аруести Симон 
 2. Барух Алберт 
 3. Хелијау Естера 
 4. Калдерон Ана 
 5. Касорла И. Ида 
Второ одделение  
 1. Аруести Лили 
 2. Фараџи Ивана 
 3. Касорла Рашел 
Трето одделение  
 1. Леви Сол 
Четврто одделение  
 1. Албенда Рашел 
 2. Пардо Рекета 
 3. Касорла Н. Ида 
 4. Русо Сара 
Во учебната 1932-33 година од вкупно 61 ученик 13 се Евреи. 
 
Учебна 1933-34 година.19 
Прво одделение  
 1. Надиновиќ Елизар Саламон 
Второ одделение  

                                                            
18 Историски архив Битола - Фонд Француски училишта, Кн. 9/11. 
19 Историски архив Битола - Фонд Француски училишта, Кн. 9/11. 

 1. Аруести Симон 
 2. Елијау Стерина  
 3. Калдерон Ана 
 4. Касорла И. Ида 
 5. Фараџи Ивана 
Трето одделение - нема ученици Евреи 
Четврто одделение  
 1. Леви Сол 
Во оваа учебна година од вкупно 51 ученик 7 се Евреи. 
 
Учебна 1934-35 година.20 
Прво одделение  
 1. Мосет Стера 
 2. Надимовиќ Саламон 
 3. Леви Исак 
 4. Фараџи Саламон 
Второ одделение - нема ученици Евреи 
Трето одделение  
 1. Аруести Симон 
Четврто одделение  
 1. Фараџи Ивана 
Од вкупно 72 ученици 6 биле Евреи. 
 
Учебна 1935-36 година.21 
Прво одделение - нема ученици Евреи 
Второ одделение  
 1. Алѓем Саламон 
 2. Арниат Саламон Јарослав 
 3. Леви Исак 
 4. Ѓераси Мими 
 5. Фараџи Саламон 
 6. Мосет Стера 
Трето одделение - нема ученици Евреи 
Четврто одделение  
 1. Касорла Алберт 
Во оваа учебна година од вкупно 79 ученици 7 се Евреи. 
 
Учебна 1936-37 година.22 
Прво одделение  
 1. Алаѓем Дора 

                                                            
20 Историски архив Битола - Фонд Француски училишта, Кн. 9/11. 
21 Историски архив Битола - Фонд Француски училишта, Кн. 9/11. 
22 Историски архив Битола - Фонд Француски училишта, Кн. 9/11. 

 2. Леви Самоел 
 3. Камхи Саламон 
 4. Де Медонса Бети 
 5. Пардо Морис 
Второ одделение - нема ученици Евреи 
Трето одделение  
 1. Алаѓем Саламон 
 2. Ѓераси Мими 
 3. Фараџи Саламон 
 4. Леви Исак 
5. Мосет Стера 
Четврто одделение - нема ученици Евреи 
Од вкупно 109 ученици во оваа учебна година 10 биле Евреи. 
 
Учебна 1937-38 година.23 
Прво одделение  
 1. Пардо Моша 
Второ одделение  
 1. Алаѓем Дора 
 2. Камхи Саламон 
 3. Де Медоса Бети 
 4. Пардо Морис 
Трето одделение - нема ученици Евреи 
Четврто одделение  
 1. Алаѓем Саламон 
 2. Фараџи Саламон 
 3. Леви Исак 
 4. Мосет Стера 
Од 123 ученици 9 биле Евреи. 
 
Учебна 1938-39 година.24 
Прво одделение  
 1. Де Мендоса Абнер 
 2. Пардо Моша 
 3. Асео Рашел 
Второ одделение  
 1. Леви Самуел 
Трето одделение  
 1. Камхи Саламон 
 2. Пардо Морис 
 3. Алаѓем Дора 

                                                            
23 Историски архив Битола - Фонд Француски училишта, Кн. 9/11. 
24 Историски архив Битола - Фонд Француски училишта, Кн. 9/11. 

 4. Де Мендоса Бети 
Четврто одделение  
 1. Алаѓем Саламон 
 2. Аруести Елда  
Од вкупно 155 ученици Евреи биле 10 
 
Учебна 1939-40 година.25 
Прво одделение  
 1. Аруести Пепо 
Второ одделение  
 1. Леви Самуел 
 2. Де Мендоса Абнер 
 3. Пардо Моша 
Трето одделение  
 1. Алаѓем Дора 
 2. Колономос Рашел 
Четврто одделение  
 1. Камхи Саламон 
 2. Пардо Морис  
 3. Де Мендоса Бети 
Во оваа учебна година од вкупно 104 ученици 9 биле Евреи. 
Училиштето во истава учебна година ги организирало и следниве курсеви: 
елементарен курс што го посетувале Бети де Мендоза и Дора Алаѓем, 
специјален курс што го посетувала Ана Шами, комплементарен курс 
посетуван од Анѓел Колономос, Сара Бераха и виш специјален курс 
посетуван од Рахел Колономос. 
 
Учебна 1940-41 година.26 
Прво одделение  
 1. Аруести Пепо 
 2. Мосет Алберт 
 3. Пардо Саламон 
 4. Солина Пардо 
Второ одделение - нема ученици Евреи 
Трето одделение  
 1. Де Мендоса Абнер 
 2. Пардо Моша 
 3. Колономос Рашел 
Четврто одделение  
 1. Камхи Саламон 
 2. Алаѓем Дора 

                                                            
25 Историски архив Битола - Фонд Француски училишта, Кн. 9/12, 13, 14, 15. 
26 Историски архив Битола - Фонд Француски училишта, Кн. 9/16, 17, 18. 

Од вкупниот број ученици 134, Евреи биле 9. 
 
3. Бугарска окупација  
Учебна 1941-42 година.27 
Прво одделение  
 1. Давид Аруести 
 2. Пепи Аруести 
 3. Солина Пардо 
 4. Шарло Мосе 
 5. Рафаел Камхи  
 6. Олга Демајо 
Второ одделение  
 1. Саламон Пардо  
 2. Алберт Мосе 
Трето одделение  
 1. Менахен А. Фарџи 
Четврто одделение - нема ученици Евреи 
Од вкупно 56 ученици 9 биле Евреи. 
Специјалниот курс од четврто одделение го посетувал Естер Нисим Мосе 
додека специјалниот курс од пето одделение го посетувал Калеф Исак 
Колономос. 
 
Учебна 1942-43 година.28 
Прво одделение  
 1. Мардохај Елија Машулан  
Второ одделение  
 1. Сорина Пардо  
 2. Олга Демајо 
 3. Рафаел Камхи 
 4. Пепо Аруести 
 5. Давид Аруести 
 6. Шарл Н. Мосот 
Трето одделение  
 1. Саламон Х. Пардо 
 2. Алберт Н. Мосет 
Четврто одделение  
 1. Менехем А. Фараџи 
Пето одделение - први клас прогимназија  
 1. Абнер Де Медонса 
 2. Моис Х. Пардо 
Шесто одделение - втори клас прогимназија  

                                                            
27 Историски архив Битола - Фонд Француски училишта, Кн. 9/19, 20, 21. 
28 Историски архив Битола - Фонд Француски училишта, Кн. 9/22, 23, 25. 

 1. Дора Е. Алаџем 
 2. Перла Ароести 
 3. Моис Д. Пардо 
4. Саламон М. Камхи 
5. Моис Х. Пардо 
Од вкупно 99 ученици во оваа учебна година вкупно имало 17 Евреи  во сите 
одделенија - основни и прогимназиј. 

Така, училиштата во османлискиот управен период ги посетувале 22 
ученици, во српскиот управен период 186 ученици и во бугарскиот управен 
период 26 ученици од еврејска национална припадност.29 Некои од нив не 
биле родени во Битола, туку се преселиле со  своите  родители во градот и 
извесно време се школувале заедно со  еврејските учениците кои биле  
родени битолчани. 

За поголема прегледност на  еврејските ученици во француските 
(католички) училишта во Битола  ги даваме следниве табели: 

 
1. Османлиски период. 

 
 
 

2. Табеларен преглед на еврејските ученици во Француското католичко 
училиште - Битола, 1913 - 1932 година. 

                                                            
29 Наведените бројки се приближни, затоа што сочуваната документацијта не е комплетна. 
Сепак, сметаме, дека бројките од поново време се приближно точни соодветно на сочуваната 
документација. 

         3.Табеларен преглед по оделенија и години на еврејските ученици во 
француското - југословенско основно училиште во Битола. 
 

                  
 
 
3.Период на бугарска управна власт 

                   
 
Графички приказ за бројноста на учениците 

